
Жоба                                                                                  
Астана қаласы мәслихатының 
шешімі
(бесінші шақырылым он тоғызыншы, кезектен  тыс сессиясы) 


Астана қаласы                                                                9 шілде  2013 жыл 


«Астана қаласының аумағында	
жүргізу ережесі туралы» 
Астана қаласы мәслихатының
2011 жылғы 3 наурыздағы № 432/58-IV
шешіміне өзгерістер мен 
толықтырулар енгізу туралы


Астана қаласы әкімдігінің ұсынысын қарап, «Қазақстан Республикасындағы сәулет, қала құрылысы және құрылыс қызметі туралы» 2001 жылғы 16 шілдедегіҚазақстан Республикасы Заңының 22-бабы             1-тармақтың 2) тармақшасын және «Қазақстан Республикасындажергілікті мемлекеттік басқару және өзін-өзі басқару туралы» 2001 жылғы 23 қаңтардағы Қазақстан Республикасы Заңының 6-бабы                                      1-тармақтың 15 тармақшасын басшылыққа ала отырыпАстана қаласыныңмәслихатыШЕШТІ:
1. «Астана қаласының аумағында құрылыс жүргізу ережесі туралы» Астана қаласы мәслихатының 2011 жылғы 3 наурыздағы № 432/58-IVшешіміне (нормативті құқықтық актілерді тіркеу Мемлекеттік реестрінде 2011 жылғы 15 сәуірдегі № 671 тіркелді, 2011 жылғы 21 сәуірдегі № 47 «Вечерняя Астана» және 2011 жылғы 21 сәуірдегі № 45 «Астана ықшамы» назеттерінде жарияланды) төмендегі өзгерістер мен толықтырулар енгізілсін:
осы шешіммен бекітілген Астана қаласының аумағында құрылыс салу Қағидаларында:
1-тарауда:
1-тармақтың отызыншы абзацы мынадай редакцияда жазылсын:
«мамандандырылған сәулет ұйымы – өкілеттігі мен міндеттері Жарғымен және осы Ережемен белгіленетін, негізгі қызмет түрі қала құрылысы қызметін жүзеге асыру үшін бастапқы-рұқсат беретін құжаттар дайындау, жер учаскелерін бөлу сызбасын, Астана қаласы бас жоспарының нобайын, жағдайлық сызба, орналастыру сызбасын, жер учаскелерін орналастыру сызбасын және таңдау актілерін әзірлеу, топографиялық және атқарушылық түсірілімдер орындау, ғимараттар мен құрылыстардың негізгі белдеулерін бөлу, ғимараттар мен құрылыстар салу үшін учаске шекараларын болмысқа шығару, сәулет, қала құрылысы және құрылыс қызметі объектілеріне мониторинг жүргізу, Астана қаласының кезекші жоспарын жүргізу, сәулет, қала құрылысы және құрылыс қызметі саласында инжинирингтік қызмет көрсету, бірыңғай сәулет стилінде жеке тұрғын үй құрылысы аудандарында құрылыс салу үрдісіне қатысу болып табылатын Астана қаласының әкімдігі құрған заңды тұлға;»;
1-тармақ мынадай мазмұндағы ұғымдармен толықтырылсын:
«маңдайша – сауда субъектісінің олардың эмблемаларын, тауар белгілерін, брендтерін қоса алғанда, осындай субъектілермен тауарларды сату, қызмет көрсету және жұмыстарды орындау орындарында жылжымайтын объектілерде орналасатын атауы және қызмет түрі(жұмыстарды орындау мен қызмет көрсету) туралы ақпарат;
Астана қаласының кезекші жоспары (кезекші жоспар) – Астана қаласының аумағында сәулет, қала құрылысы және құрылыс қызметінің ағымдағы жағдайын көрсететін кезекші топографиялық жоспар;
жарнамалық алаң тұжырымдамасы – жылжымайтын мүлік объектісін салу, қайта жаңарту барысында жеке құжат немесе жалпы жобалау құжаттамасының бөлігі түрінде сәулет және қала құрылысы органымен келісілетін, сыртқы (көзбен шолу) жарнама, маңдайша жазулар және басқа да жарнама объектілерін орналастыру үшін ғимараттардың (құрылыстардың, құрылымдардың) сыртқы бетін немесе жарнама құрылғыларын кешенді безендіруді және жабдықтауды қарастыратын сәулет-көркем тұжырымдамасы;
объектілерді мониторингілеу – сәулет, қала құрылысы және құрылыс қызметі объектілерінің жағдайы мен өзгерістерін бақылау жүйесі;
сыртқы (көзбен шолу) жарнама – жылжитын және жылжымайтын объектілерде орнатылған, сондай-ақ автомобиль жолдарының ортақ пайдалануға бөлінген жолағында және елді мекендегі үй-жайлардан тыс ашық кеңістікте орналасқан жарнама;
жарнама – белгісіз тұлғалар шеңберіне арналған және жеке немесе заңды тұлғаға, тауарларға, тауар белгілеріне, жұмыстарға, қызметтерге қызығушылықты тудыруға немесе қолдауға және оларды өткізуге ықпал етуге арналған, кез-келген ақпарат құралдарының көмегімен, кез-келген нысанда таратылатын және орнатылатын жарнама;   
жарнамалық құрылғысы – жарнама тарату, халықты ақпараттандыру мақсатында Астана қаласының аумағында орнатылған, жерде немесе сыртқы қабырғаларда, ғимараттың, құрылыстың, құрылымның шатырларында және басқа да құрылымдық элементтерінде немесе олардан тыс, сондай-ақ қалалық жер үсті көлігі қозғалысының аялдама пункттерінде және қала инфрақұрылымының басқа да объектілерінде орнатылған объект;
жарнама алаңы – жарнама құрылғысын, маңдайша жазулар мен басқа да сыртқы (көзбен шолу) жарнама объектілерін орнату үшін жобамен қарастырылған, ғимарат (құрылыс, құрылым) қасбетінің бір бөлігі болып табылатын ғимараттың (құрылыс, құрылым) сыртқы бетінің арнайы кеңістігі.»;   
5-тараумынадай мазмұндағы 42-1-тармақпен толықтырылсын:
«42-1. Жеке тұрғын үй құрылысы үшін берілген жер учаскесінің нысаналы мақсатын жеке тұрғын үй құрылысымен байланысы жоқ нысаналы мақсатқа өзгертуге жол берілмейді.».
6-тарау мынадай мазмұндағы 46-1 және 46-2-тармақтармен толықтырылсын:
«46-1.  Аула, орамішілік аумақтарды кішірейту есебінен жер учаскелерінде құрылыс салуға жол берілмейді.
46-2. Астана қаласының аумағындағы құрылыстың жай-күйі туралы өзекті ақпарат қалыптастыру мақсатында жаңаруы мен өзгеруі тұрақты негізде жүзеге асырылатын кезекші топографиялық жоспар жүргізіледі. Кезекші жоспарды жүргізуді мамандандырылған сәулет ұйымы жергілікті бюджет қаражаты есебінен жүзеге асырады.» 
мынадай мазмұндағы 65-1 тармақпен толықтырылсын:
«65-1. Объектілерді жобалау мен салу үшін жер учаскелерін беру жөніндегі бастапқы-рұқсат беретін құжаттар әзірлеу мамандандырылған сәулет ұйымымен жергілікті бюджет қаражаты есебінен жүзеге асырылады.»
9-тараудың 70-тармағындағы «жарнама,» деген сөзден және белгіден кейін «жарнама алаңының тұжырымдамасын сақтау,» деген сөздермен толықтырылсын;
9-тарау төмендегі мазмұндағы 93-1-тармақпен толықтырылсын:
«93-1. Жеке тұрғын үйді жобалау Әкімдіктің жобалауға рұқсат беру туралы қаулысының негізінде жүзеге асырылады.»;
12-тараудың 145-тармағының 1) тармақшасы «белгіленген тәртіппен» деген сөздерден кейін «жобалауға рұқсат беру, құрылыс салуға рұқсат беру туралы және» деген сөздермен толықтырылсын;
13-тараудың 155-тармағы мынадай редакцияда жазылсын:
«155. Тұрғылықты жері бойынша уақытша металдан жасалған гараждарды орнатуға және пайдалануға жеке меншік құқығында көлік құралдары бар және Ұлы Отан соғысына қатысушылар немесе медициналық-әлеуметтік сараптаманың расталған (МЭС) анықтамасы (қорытындысы) бар, тірек-қозғалыс жүйелері зақымданған мүгедектер болып табылатын тұлғалардың құқығы бар.»;
13-тарау мынадай мазмұндағы 4-параграфпен толықтырылсын:
«§4. Жарнама құрылғыларын, сыртқы (көзбен шолу) жарнамаларды, маңдайша жазуларды және басқа да жарнама объектілерін орналастырудың сәулеттік ерекшеліктері.
170-1. Сыртқы жарнаманы (көзбен шолу), маңдайша жазуларды және басқа да жарнама объектілерін орналастыру Қазақстан Республикасының жарнама туралы заңнамасының және осы Ереженің талаптарына сәйкес жүзеге асырылады.
170-2. Жарнама құрылғыларын, сыртқы (көзбен шолу) жарнамаларды, маңдайша жазуларды және басқа да жарнама объектілерін ғимараттардың (құрылыстардың, құрылымдардың) сыртқы бетінде орналастыру ғимараттың (ғимараттардың, құрылыстардың) жарнамалық алаң шегінде, құрылымдық құрылысын, стилистикалық бірлігін сақтай отырып және қасбеттерді сыртқы әрлеуді ескеріп, жарнама алаңының тұжырымдамасына толық сәйкес болғанда жол беріледі. 
170-3. Жаңа құрылыс объектілері бойынша жарнама алаңының тұжырымдамасы нобай жобаны жобалау және әзірлеу сатысында әзірленеді.
170-4. Ғимаратты (құрылысты, құрылымды) қайта жаңарту кезінде жарнама алаңының тұжырымдамасы қайта жаңарту бойынша жобалау құжаттамасының бір бөлігі ретінде әзірленеді.»;
осы шешімге1-5-қосымшаларға сәйкес 3-7-қосымшалармен толықтырылсын.
2. Осы шешім іс-әрекетке бірінші ресми жарияланғаннан күннен календарлық он күн өткеннен кейін енеді.

Астана қаласы мәслихат
сессиясының төрағасы

Астана қаласының 
мәслихат хатшысы

